
瀉火之劑 

甘露飲《局方》治胃中溼熱。 

原文 

甘露兩地與茵陳，芩枳枇杷石斛倫，甘草二冬平胃熱，

桂苓犀角可加均。 

 

註釋 

       生地、熟地。黃芩、枳殼、枇杷葉。天冬、麥冬。等分，煎。○二地、

二冬、甘草、石斛平脾腎之虛熱，清而兼補。黃芩、茵陳折熱而去溼，枳殼、枇

杷抑氣而降火。加茯苓、肉桂，名桂苓甘露飲。本事方加犀角，通治胃中溼熱，

口瘡吐衄。 


